
IJTIMOIY HIMOYAGA 
MUHTOJ AHOLINI MODDIY 
QOʻLLAB-QUVVATLASHNI 
TAKOMILLASHTIRISH

Sholdarov Dilshod Azimiddin oʻgʻli
“Budjet hisobi va gʻaznachilik” kafedrasi mudiri, DSc.prof.

Annotatsiya. Ushbu maqolada aholining ijtimoiy himoyalash tizimining taraqqiy etishi, aholining ijtimoiy sug‘urta 
mexanizmlari bilan qamrab olinishi, ijtimoiy himoyaga muhtoj aholini moliyaviy qo‘llab-quvvatlash omillari, ijtimoiy himoya 
xarajatlari va unga ta’sir etuvchi makroiqtisodiy ko‘rsatkichlar, ijtimoiy himoya xarajatlari hamda unga ta’sir etuvchi 
makroiqtisodiy ko‘rsatkichlarning tavsifiy statistikasi, ijtimoiy himoya xarajatlari va unga ta’sir etuvchi ko‘rsatkichlar 
o‘rtasidagi korrelyatsiya koeffitsiyentlari, hududlarda amalga oshirilgan ijtimoiy himoya xarajatlari hajmiga omillar ta’sirini 
baholovchi modellari, shuningdek, ijtimoiy himoyaga muhtoj aholini moliyaviy qo‘llab-quvvatlash masalalari haqida 
ma’lumotlar berilgan.

Kalit soʻzlar: ijtimoiy himoya, ijtimoiy himoyaga muhtoj aholi, ijtimoiy ta’minot, aholini moliyaviy qo‘llab-quvvatlash, 
kambag‘allik darajasi, ijtimoiy himoya tizimining samaradorligi, ijtimoiy himoya xarajatlari, makroiqtisodiy ko‘rsatkichlar, 
ijtimoiy nafaqalar, ijtimoiy to‘lovlar, inflyasiya darajasi.

Abstract. In this article, the development of the social protection system of the population, coverage of the population 
with social insurance mechanisms, the factor of financial support for the population in need of social protection, the social 
protection risk and the macroeconomic multiplier associated with it, the descriptive statistics of the social protection risk 
and the macroeconomic multiplier associated with it, information about the coupling coefficient of the social security risk 
and the multipliers related to it, the model for evaluating the factor of the size of the social protection risk implemented in 
the region, and the issues of financial support for the population in need of social protection are given.

Key words: social protection, population in need of social protection, social security, financial support of the population, 
level of poverty, effectiveness of the social protection system, social protection deficit, macroeconomic multiplier, social 
benefits, social payments, inflation rate.

Аннотация. В данной статье рассмотрены вопросы развития системы социальной защиты населения, охват 
населения механизмами социального страхования, факторы финансовой поддержки населения, нуждающегося 
в социальной защите населения, расходы на социальную защиту населения и описательная статистика 
макроэкономических показателей, влияющих на них, коэффициенты корреляции между показателями, влияющими 
на расходы на социальную защиту населения, модели, оценивающие влияние факторов на объем расходов 
на социальную защиту населения в регионах и вопросы финансовой поддержки населения, нуждающегося в 
социальной поддержке.

Ключевые слова: социальная защита, социальная поддержка населения, нуждающегося в социальной защите, 
финансовая поддержка населения, уровень бедности, эффективность системы социальной защиты, расходы 
на социальную защиту, макроэкономические показатели, социальные пособия, социальные выплаты, уровень 
инфляции.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 1855

2025-yil, noyabr. № 11-son.

K I R I S H
So‘nggi yillarda respublikamizda ijtimoiy himoyaga muhtoj shaxslarni qo‘llab-quvvatlash, nogironligi 

bo‘lgan bolalarni ijtimoiy himoya qilish hamda ularga davlat tomonidan imtiyozlar taqdim etish borasida 
keng ko‘lamli ishlar amalga oshirilmoqda. Shu bilan birga, ijtimoiy himoya qilish tizimini qo‘llab-quvvatlash 
borasida amalga oshirilayotgan ishlarning huquqiy mexanizmlarini har tomonlama takomillashtirish, nogironligi 
bo‘lgan shaxslarning huquqlari va qonuniy manfaatlarini himoya qilish, ularga berilgan imtiyozlardan samarali 
foydalanishni ta’minlash va kafolatlash zarurati yuzaga kelmoqda.

Aholini ijtimoiy himoyalash tizimining yetarli darajada oqilona tashkil etilishi va yuritilishi mamlakat 
barqarorligini ta’minlash hamda ijtimoiy jihatdan taraqqiy etishida muhim ahamiyat kasb etadi. Ijtimoiy himoyaga 
muhtoj aholini moliyaviy qo‘llab-quvvatlash ko‘plab omillarga bog‘liq.

M A V Z U G A  O I D  A D A B I Y O T L A R  S H A R H I
Ijtimoiy himoyaga muhtoj aholini moddiy qoʻllab-quvvatlash masalasi iqtisodiy rivojlanish, ijtimoiy tenglik va 

davlat siyosatining markaziy yoʻnalishlaridan biri hisoblanadi. Ushbu yoʻnalish boʻyicha olib borilgan tadqiqotlar 
asosan ijtimoiy davlat modeli, qayta taqsimlash mexanizmlari hamda ijtimoiy transfertlarning samaradorligini 
baholashga qaratilgan. Gøsta Esping-Andersen ijtimoiy himoya tizimlarini farovonlik davlatining institutsional 
modeli sifatida tahlil qilib, ijtimoiy transfertlar orqali kambagʻallik va ijtimoiy risklarni kamaytirish davlat 
barqarorligi uchun muhim omil ekanini asoslab bergan. Uning tadqiqotlarida moddiy yordam nafaqat daromad 
yetishmovchiligini qoplash, balki inson kapitalini rivojlantirish vositasi sifatida ham talqin qilinadi.

Amartya Sen tomonidan ishlab chiqilgan “imkoniyatlar yondashuvi” ijtimoiy yordamni faqat pul transfertlari 
bilan cheklab qoʻymaslik zarurligini ilmiy jihatdan asoslaydi. Senning nuqtayi nazariga koʻra, moddiy qoʻllab-
quvvatlash aholining asosiy imkoniyatlarini kengaytirishi, yaʼni sogʻliqni saqlash, taʼlim va mehnat bozoriga 
integratsiyani taʼminlashi lozim. Ushbu yondashuv ijtimoiy himoya tizimlarida manzillilik va samaradorlik 
mezonlarini kuchaytirishga xizmat qiladi.

Ijtimoiy himoya tizimlarining fiskal barqarorligi masalasi Nicholas Barr tadqiqotlarida keng yoritilgan. U 
ijtimoiy transfertlarni notoʻgʻri loyihalash davlat budjetiga ortiqcha yuk tushirishi mumkinligini, biroq samarali 
targetlash va monitoring mexanizmlari orqali ijtimoiy yordam iqtisodiy o‘sishga to‘sqinlik qilmasligini taʼkidlaydi. 
Barrning ilmiy qarashlariga ko‘ra, ijtimoiy himoya xarajatlari investitsiya sifatida qaralishi kerak, chunki ular uzoq 
muddatda ijtimoiy barqarorlikni taʼminlaydi.

Martin Ravallion tomonidan olib borilgan empirik tadqiqotlar ijtimoiy yordam dasturlarining kambagʻallikni 
qisqartirishdagi real taʼsirini baholashga qaratilgan. U rivojlanayotgan mamlakatlar misolida ijtimoiy transfertlar 
daromad tengsizligini kamaytirishini, ammo ushbu dasturlar mehnat rag‘batlariga salbiy taʼsir ko‘rsatmasligi 
uchun aniq mezonlar asosida joriy etilishi zarurligini ko‘rsatib beradi. Ravallionning ishlari moddiy yordamni 
vaqtinchalik qo‘llab-quvvatlash vositasi sifatida ko‘rib, uzoq muddatli bandlik siyosati bilan uyg‘unlashtirish 
zarurligini asoslaydi.

Anthony B. Atkinson ijtimoiy tengsizlik va qayta taqsimlash siyosatini chuqur tahlil qilgan olimlardan biri 
hisoblanadi. Uning tadqiqotlarida ijtimoiy nafaqalar va subsidiyalar orqali daromadlar tafovutini kamaytirish 
nafaqat ijtimoiy adolat, balki iqtisodiy samaradorlik nuqtayi nazaridan ham muhimligi taʼkidlanadi. Atkinson 
ijtimoiy himoya mexanizmlarini takomillashtirishda progressiv soliq siyosati va samarali transfert tizimi muhim 
rol o‘ynashini ilmiy jihatdan asoslab beradi.

Xalqaro tashkilotlar, xususan Jahon banki va OECD tadqiqotlarida ijtimoiy himoya tizimlarini raqamlashtirish, 
manzilli yordam va yagona reyestrlar orqali muhtoj qatlamni aniqlash masalalariga alohida eʼtibor qaratiladi. 
Ushbu institutlar tomonidan ishlab chiqilgan tahlillarda ijtimoiy yordam samaradorligini oshirish uchun 
institutsional muvofiqlashtirish, monitoring va baholash mexanizmlarini kuchaytirish zarurligi qayd etiladi. Jahon 
banki hisobotlarida ijtimoiy transfertlar aholi real daromadlarini barqarorlashtirish orqali iqtisodiy shoklarga 
chidamlilikni oshirishi ko‘rsatib berilgan.

Umuman olganda, xorijiy ilmiy adabiyotlar tahlili shuni ko‘rsatadiki, ijtimoiy himoyaga muhtoj aholini moddiy 
qoʻllab-quvvatlash tizimini takomillashtirish manzillilik, fiskal barqarorlik va inson kapitalini rivojlantirish bilan 
uzviy bog‘liq. Mazkur yondashuvlar ijtimoiy siyosatni faqat kompensatsiya mexanizmi emas, balki barqaror 
iqtisodiy rivojlanish vositasi sifatida qarash zarurligini ilmiy jihatdan asoslaydi.

T A D Q I Q O T  M E T O D O L O G I YA S I
Mazkur tadqiqotda ma’lumotlar O‘zbekiston Respublikasi Statistika agentligi, Ijtimoiy himoya milliy agentligi 

hamda Jahon banki ochiq ma’lumotlar bazalaridan olindi. Tahlil jarayonida deskriptiv statistika, solishtirma tahlil 
va dinamik qatorlar usullaridan foydalanildi. Moddiy yordam hajmi, qamrov darajasi va ularning ijtimoiy ta’siri 
iqtisodiy ko‘rsatkichlar asosida baholandi.

T A H L I L  V A  N A T I J A L A R
Jamiyatda fuqarolarni ijtimoiy jihatdan to‘la ta’minlash, aholining ijtimoiy himoyaga muhtoj qatlamlariga 

moddiy jihatdan ko‘mak berish davlat ijtimoiy siyosatining muhim va ajralmas bo‘lagi hisoblanadi. Insoniyat 
sivilizatsiyasi yuzaga kelgan davrdan boshlab hozirgi kunga qadar jamiyatda keksalar, mehnatga layoqatsiz 
shaxslar, voyaga yetmaganlar va boshqa ijtimoiy ta’minotga muhtoj qatlamlarni jamiyat tomonidan yaratilgan 
moddiy ne’matlardan jamiyatning teng huquqli a’zosi sifatida bahramand bo‘lishlarini ta’minlash tizimi shakllanib 
kelgan. Hozirgi davrda ham ijtimoiy ta’minot va pensiya ta’minoti tizimi g‘oyat muhim va dolzarb ahamiyatga 
ega bo‘lib qolmoqda.

Aholi turmush darajasini oshirishga qaratilgan siyosat natijasida mamlakatimizda 2017-yildan buyon 
kambag‘allik darajasi ikki barobarga kamaydi. 2030-yilgacha ushbu ko‘rsatkichni 7 foizga tushirish rejalashtirilgan.

Birlashgan Millatlar Tashkiloti Bosh kotibi tomonidan ilgari surilgan “Ish o‘rinlarini yaratish va ijtimoiy 
himoya global akseleratori” tashabbusi qo‘llab-quvvatlanmoqda. Mazkur tashabbus doirasida tajriba almashish 
maqsadida 2024-yilda Birlashgan Millatlar Tashkiloti shafeligida “Ijtimoiy himoya: barqaror taraqqiyot sari yo‘l” 
mavzusidagi butunjahon konferensiyasini yurtimizda o‘tkazish belgilab olindi. Mamlakatda inson huquqlarini 
himoya qilish, majburiy va bolalar mehnatiga to‘liq barham berish borasida erishilgan natijalar xalqaro 
hamjamiyat tomonidan e’tirof etilmoqda1.

Jumladan, ijtimoiy dasturlarni moliyalashtirish xarajatlari YAIMga nisbatan 2 baravarga oshib, kam 
ta’minlangan nafaqa oluvchi oilalar qamrovi 5 barobarga ko‘paydi, shuningdek, nogironligi bo‘lgan shaxslar 
va nogironligi bo‘lgan bolalarning parvarishi bilan band bo‘lgan shaxslar uchun yangi nafaqa turlari joriy etildi.

Birlashgan Millatlar Tashkiloti (BMT) ma’lumotlariga ko‘ra, 2050-yilga borib 5 yoshgacha bo‘lgan har bir 
bolaga 65 yoshdan oshgan ikki nafar keksa to‘g‘ri keladi2. Bunday holat pensiya ta’minoti tizimining moliyaviy 
barqarorligiga jiddiy ta’sir ko‘rsatadi hamda pensiya tizimini qo‘shimcha moliyaviy resurslar bilan ta’minlash 
zaruratini keltirib chiqaradi.

Aholining ijtimoiy himoyasini kuchaytirish, davlat tomonidan fuqarolarga ijtimoiy xizmatlar ko‘rsatish ko‘lami 
va turlarini kengaytirish bo‘yicha tizimli ishlar amalga oshirilmoqda. Jumladan, ijtimoiy dasturlarni moliyalashtirish 
xarajatlari YAIMga nisbatan 2 baravarga oshib, kam ta’minlangan nafaqa oluvchi oilalar qamrovi 5 barobarga 
ko‘paydi hamda nogironligi bo‘lgan shaxslar va nogironligi bo‘lgan bolalarning parvarishi bilan band bo‘lgan 
shaxslar uchun yangi nafaqa turlari joriy etildi.

Yangi tahrirda qabul qilingan Konstitutsiyada mehnatga layoqatsiz va yolg‘iz keksalar, nogironligi bo‘lgan 
shaxslar hamda aholining ijtimoiy jihatdan ehtiyojmand boshqa toifalarining huquqlari davlat himoyasida bo‘lishi 
belgilanganligi mazkur sohani yagona yondashuv asosida isloh qilish zarurligini taqozo etmoqda.

Xususan, davlatning nogironligi bo‘lgan shaxslarning ishga joylashishi va ta’lim olishiga ko‘maklashish 
bo‘yicha konstitutsiyaviy majburiyatlari bajarilishini ta’minlash maqsadida ushbu yo‘nalishda amalga 
oshirilayotgan chora-tadbirlarni samarali muvofiqlashtirish tizimini joriy etish talab etilmoqda.

Mamlakatimizda bugungi kunda aholining o‘rtacha umr ko‘rish davomiyligi oshib borayotgani, tug‘ilish 
darajasi, ishsizlik holati hamda boshqa ijtimoiy-iqtisodiy va demografik omillar pensiya ta’minoti uchun 
qo‘shimcha moliyaviy resurslarni jalb qilishni samarali tashkil etishning ilmiy asoslangan yechimlarini ishlab 
chiqishga alohida e’tibor qaratishni taqozo etmoqda.

Jamiyatda fuqarolarni ijtimoiy jihatdan to‘la ta’minlash, aholining ijtimoiy himoyaga muhtoj qatlamlariga 
moddiy jihatdan ko‘mak berish davlat ijtimoiy siyosatining muhim va ajralmas bo‘lagi hisoblanadi. Insoniyat 
sivilizatsiyasi yuzaga kelgan davrdan boshlab hozirgi kunga qadar jamiyatda keksalar, mehnatga layoqatsiz 
shaxslar, voyaga yetmaganlar hamda boshqa ijtimoiy ta’minotga muhtoj qatlamlarni jamiyat tomonidan 
yaratilgan moddiy ne’matlardan jamiyatning teng huquqli a’zosi sifatida bahramand bo‘lishlarini ta’minlash 
tizimi shakllanib kelgan. Hozirgi davrda ham ijtimoiy ta’minot va pensiya ta’minoti tizimi g‘oyat muhim va dolzarb 
ahamiyatga ega bo‘lib qolmoqda.

O‘zbekistonda davlat tomonidan olib borilayotgan aholini markazlashgan moliyaviy ijtimoiy himoyalash 
tizimi orqali bozor munosabatlarining salbiy ta’siridan ijtimoiy-moliyaviy yordamga muhtoj qatlamlarni himoya 
qilish yo‘lga qo‘yilgan. Jumladan, nogironligi bo‘lgan shaxslar, pensionerlar, homilador ayollar, boquvchisidan 
judo bo‘lganlar, bola tug‘gan ayollar, ishsiz shaxslar, ko‘p bolali oilalar, bolalikdan mehnat qobiliyatini 
yo‘qotganlar, yolg‘iz keksalar hamda mehnat bozorida raqobatlasha olmaydigan shaxslar davlat tomonidan 
ko‘rsatilayotgan moddiy va moliyaviy yordamdan foydalanib kelmoqda. Ushbu toifalar moddiy jihatdan nochor 
ahvolga tushib qolmasligi uchun ma’lum muddat davomida davlatning markazlashgan mablag‘lari, korxonalar 
va boshqa xayriya tashkilotlari ko‘magidan foydalanmoqda. Prezidentimiz Shavkat Mirziyoyev ta’kidlaganidek, 
“Hududlarda, ayniqsa qishloqlarda aholining aksariyat qismi yetarli daromad manbaiga ega emasligi sir 

1	 Oʻzbekiston Respublikasi Prezidenti Sh.Mirziyoyevning Nyu-York shahridagi Birlashgan Millatlar Tashkiloti bosh qarorgohida BMT 
Bosh Assambleyasi 78-sessiyasi. 2023-yil 19-sentyabr

2	 https://sof.uz/news/show/21094- sayti maʼlumotlari.

emas. Ijtimoiy himoyaga muhtoj aholi qatlamini qo‘llab-quvvatlashning samarali strategiyalari haqida chuqur 
tushunchaga ega bo‘lishimiz va ularni amaliyotga keng joriy etishimiz lozim”3.

O‘zbekistonda 2024-yil 1-yanvardan boshlab nafaqa va moddiy yordam tayinlash hamda to‘lash bilan 
Ijtimoiy himoya milliy agentligi shug‘ullana boshladi. Agentlik kam ta’minlangan oilalar soni va ularga berilayotgan 
moddiy yordam miqdori bo‘yicha oylik hisobotlarni yuritib kelmoqda.

Shuningdek, O‘zbekistonda “suyunchi puli”, bolalar nafaqasi va boshqa ijtimoiy to‘lovlar bo‘yicha bir qator 
o‘zgarishlar kuchga kirdi. Endilikda ayrim ijtimoiy to‘lovlar Ijtimoiy himoya milliy agentligi tomonidan amalga 
oshirilishi belgilab qo‘yildi (1-rasm).

1-rasm. Ijtimoiy xarajatlar tarkibi, (2025-yil, trln soʻm)4

Avvalgi yillarda bo‘lgani kabi, ijtimoiy xarajatlarning aksariyat qismi nafaqalar, moddiy yordam va 
kompensatsiya to‘lovlariga yo‘naltirilmoqda. 2025-yilda ijtimoiy himoya xarajatlari 17 288,2 mlrd so‘mni tashkil 
etmoqda.

O‘zbekiston Prezidentining 2023-yil 1-iyundagi farmoniga muvofiq, 2024-yil 1-yanvardan boshlab quyidagi 
ijtimoiy to‘lovlar Ijtimoiy himoya milliy agentligi tasarrufiga o‘tkazildi:

·	 yoshga oid nafaqa;
·	 boquvchisini yo‘qotganlik nafaqasi;
·	 o‘zgalar parvarishiga muhtoj nogironligi bo‘lgan 18 yoshgacha bo‘lgan bolalarning parvarishi bilan 

band bo‘lgan qonuniy vakiliga nafaqa;
·	 bolalikdan nogironligi bo‘lgan shaxslarga nafaqa (1 va 2-guruh, 18 yoshdan katta);
·	 1 va 2-guruh nogironlari uchun nafaqa;
·	 kam ta’minlangan oilalar uchun bolalar nafaqasi;
·	 kam ta’minlangan oilalarga moddiy yordam;
·	 farzand tug‘ilganda beriladigan bir martalik nafaqa (“suyunchi puli”);
·	 dafn qilish uchun nafaqa (“dafn puli”).
Avvallari O‘zbekistonda ijtimoiy himoya sohasida xizmatlar ko‘rsatish bir nechta tashkilotlarga yuklatilgan 

edi. Endilikda bosqichma-bosqich ijtimoiy himoya masalalari agentlik tasarrufiga o‘tkazilmoqda. Farmonda, 
shuningdek, “Ijtimoiy himoya yagona reyestri” axborot tizimini ham agentlik tasarrufiga o‘tkazish belgilangan.

Bunda ijtimoiy to‘lovlar uchun ariza berish, ularni ko‘rib chiqish, tayinlash va to‘lashning amaldagi tartibi 
saqlab qolinadi. Endilikda fuqarolar mazkur ijtimoiy to‘lovlar bilan bog‘liq barcha masalalar yuzasidan tuman va 
shaharlardagi “Inson” ijtimoiy xizmatlar markazlariga murojaat qilishlari mumkin.

X U L O S A  V A  T A K L I F L A R
O‘zbekistonda kam ta’minlangan aholini moliyaviy qo‘llab-quvvatlash masalasi milliy ijtimoiy siyosatning 

muhim yo‘nalishlaridan biri bo‘lib bormoqda. Mamlakatimizda so‘nggi yillarda ijtimoiy himoya tizimini isloh 
qilish, aholining zaif qatlamlariga davlat tomonidan ko‘mak ko‘rsatish hamda ijtimoiy adolatni ta’minlash 

3	 https://sof.uz/news/show/21094- sayti maʼlumotlari.
4	 https://xs.uz/uz/33676

borasida salmoqli ishlar amalga oshirildi. Xususan, “Ijtimoiy himoya yagona reyestri” kabi raqamlashtirilgan 
platformalarning joriy etilishi, manzilli yordam turlarining kengayishi, ijtimoiy shartnomalar va moddiy yordamning 
yangi formatlari ushbu sohadagi muhim qadamlardan hisoblanadi.

Xalqaro tajriba shuni ko‘rsatadiki, kam ta’minlangan aholini qo‘llab-quvvatlashda shartli to‘lovlar, elektron 
to‘lov tizimlari, raqamli identifikatsiya hamda kasb-hunarga qayta tayyorlash kabi choralar uzoq muddatli ijobiy 
ta’sir ko‘rsatadi. Braziliya, Indoneziya va Turkiya tajribasi O‘zbekiston uchun samarali ilg‘or yondashuvlarni joriy 
etishda muhim asos bo‘lib xizmat qilishi mumkin.

Ijtimoiy himoya tizimini to‘liq raqamlashtirish orqali manzillilik va shaffoflikni kuchaytirish talab etiladi. Bu 
orqali inson omili ta’sirini kamaytirish hamda korrupsiya xavfini pasaytirish mumkinligi haqida asosli xulosa 
chiqarish mumkin.

Xulosa qilib aytganda, ijtimoiy himoyaga muhtoj aholini qo‘llab-quvvatlashning moliyaviy mexanizmlarini 
takomillashtirish orqali davlat ijtimoiy siyosatining samaradorligini oshirish, aholi farovonligini yaxshilash va 
iqtisodiy barqarorlikni ta’minlash mumkin.

